
Efni: Umsögn um frumvarp til laga um landlækni og lýðheilsu
(lýðheilsusjóður), 397. mál.

Frumvarpiö barst sambandinu til umsagnar með tölvupósti 21. janúar sl. í því 
eru lagðar til breytingar á fyrirkomulagi við úthlutun úr lýðheiIsusjóði og skipan 
stjórnar sjóðsins.

Með vísun til rökstuðnings í athugasemdum við frumvarpið gerir Samband 
íslenskra sveitarfélaga ekki athugasemd við tillögu um að heilbrigðisráðherra taki 
ákvarðanir um úthlutun styrkja úr sjóðnum eins og lagt er til í frumvarpinu f stað 
þess að úthlutun sé f höndum stjórnar sjóðsins. Sambandið telur hins vegar afar 
mikilvægt að styrkja tengsl sveitarfélaga við sjóðinn og gerir þvf tillögu um að 
sambandið eigi fulltrúa f stjórn hans með eftirfarandi rökstuðningi.

Eitt stærsta úrlausnarefnið sem fslensk stjórnvöld standa frammi fyrir er hvernig 
bregðast eigi við öldrun þjóðarinnar og sffellt kostnaðarsamari 
heilbrigðisþjónustu af þeim sökum. Markvissar lýðheilsu- og forvarnaaðgerðir 
eru eitt mikilvægasta úrræðið til draga úr kostnaði f heilbrigðiskerfinu og auka 
Iffsgæði fólks. Sveitarfélögin gegna mikilvægu hlutverki f þvf sambandi þar sem 
þau bera ábyrgð á grunnþjónustu gagnvart börnum og félagsþjónustu fyrir fólk á 
öllum aldri. Markvissar forvarnaaðgerðir sveitarfélaga frá fyrstu stigum 
skólakerfisins, f barnaverndarstarfi, fþrótta- og tómstundastarfi og félagsþjónustu 
geta skilað rfkinu miklum ávinningi til lengri tfma litið. Rfkisvaldið er meðvitað 
um þetta og hefur að undanförnu hvatt sveitarfélögin til forvarnastarfs, m.a. f 
gegnum verkefni landlæknisembættisins um heilsueflandi samfélög, sem sex 
sveitarfélög taka þátt f, og verkefni um heilsueflandi leikskóla og grunnskóla. 
Þátttökusveitarfélög fá faglegan stuðning frá landslæknisembættinu en ekki 
fjárhagslegan stuðningtil aðgerða.

Þessi áhersla á hlutverk sveitarfélaga kemur Ifka fram f drögum lýðheilsunefndar 
heilbrigðisráðherra að lýðheilsustefnu sem sambandið fékk nýlega til umsagnar. í 
drögum að aðgerðaráætlun með stefnunni eru settar fram tvær megintillögur; þ.e. 
annars vegar að öll sveitarfélög verði heilsueflandi og hins vegar um "heilsu f 
allar stefnur". í drögunum er hins vegar ekkert vikið að þvf hvernig fjármagna 
eigi aðgerðir sveitarfélaga eins og t.d. gjaldfrjálsar skólamáltfðir sem er ein af 
tillögunum f drögunum.

Forvarnaverkefni eins og þau sem felast f hugmyndum um heilsueflandi samfélög 
og skóla eru ný verkefni fyrir sveitarfélög sem þeim ber ekki skylda til að sinna 
lögum samkvæmt. Það er mjög jákvætt að mörg sveitarfélög hafa þrátt fyrir það

Borgartúni 30, pósthólf 8100, 128 Reykjavík, sími 515 4900, fax 515 4903, samband@samband.is, www.samband.is

mailto:samband@samband.is
http://www.samband.is


sýnt metnað og áhuga á slíku forvarnastarfi. En það er bæði þörf og sterk rök fyrir 
því að sveitarfélög fái fjárhagslegan stuðning til að geta byggt upp slíkt 
forvarnastarf sem kemur ríkisvaldinu til góða með sparnaði ríkisútgjalda. Það er 
því fullt tilefni til að styrkja tengsl sveitarfélaganna við lýðheilsusjóð með því að 
sambandið tilnefni fulltrúa f stjórn sjóðsins.

Til samanburðar má benda á að uppbygging ferðamannastaða er einnig nýtt og 
ólögbundið verkefni sveitarfélaga. í lögum um Framkvæmdasjóð 
ferðamannastaða, nr. 75/201 1, hefur löggjafinn viðurkennt mikilvægi þess að 
styðja þetta nýja uppbyggingarstarf sveitarfélaga með því að Samband íslenskra 
sveitarfélaga tilnefni einn af fjórum stjórnarmönnum. Ekki er síður þörf á 
stuðningi við uppbyggingarstarf sveitarfélaga í lýðheilsu- og forvarnamálum.

